
Annotatsiya: Ushbu maqolada tasviriy san’atni o’qitishda kompozitsion qoidalarini 

o’rganish o’quvchilarni tasvirlash qobiliyati va ko’nikmalarini shakllantirishda kontrastning 

o’rni muhokama qilinadi. Kontrastlikning qo’llanilishi mazmuni badiiy ta’limning asosi 

bo’lgan kompozitsiya, qalamtasvir, rangtasvir, naqqoshlik va haykaltaroshlik fanlarida badiiy 

qonuniyatlarini o'z ichiga oladi. Maqolada tasviriy san’at namunalarini yaratishda kontrastni 

o’rgatish yo’llari va usullari keltirilgan.        

Kalit so‘zlar: Tasviriy san’at; kompozitsion qonuniyatlar; kontrast; geometrik shakl; 

o‘lcham; o’qitish metodikasi; badiiy fikrlash; ko’nikmalar; mahorat; vizual savodxonlik; ijodiy 

faoliyat.  

  

Bizga ma’lumki insonlar “Dunyoni” qiyoslab biladi va anglaydi. Atrofimizdagi har 

qanday obyektning har qanday o’lchamlari nisbiydir. Misol uchun, besh qavatli uy bilan 

solishtirganda o’yinchoq uyi juda kichik, besh qavatli uy esa osmon bilan raqobatlashadigan 

ko’p qavatli binolarga nisbatan faqat gugurt qutisi hajmida. Kulrang oqdan quyuqroq va qora 

rangdan yengilroq hisoblanadi bu kontrastlik yani qarama-qarshilik sifatlarini ifodalaydi. Aniq 

kontrast degan ma’noni anglatuvchi “kontrast” so‘zi bizga anchadan beri tanish. Kоntrast so’zi 

– (franzuzcha qarama-qarshi) ma’noni ifodalaydi.  Bu kontrast qonuni masalan, katta obyekt 

kichik obyekt yonida kattaroq ko'rinadi, agar gigantning yoniga mitti qo'ysak, qog'ozda u 

kattaroq bo'ladi va aksincha, mitti  gigantga nisbatan juda kichik bo'ladi. Bir-biriga nisbatan 

keskin faollashgan ikki qarama-qashi rang tuslari yig’indisining, yonma-yon birgalikda yaqqol 

ko‘zga tashlanishi tushuniladi. Oq qora rangning yonida oqroq ko’rinadi.   

    Siz bolalarga geometrik jismlardan (yumaloq, tasvirlar) iborat 

kompozitsiyani, so’ngra turli xil uchburchaklardan iborat kompozitsiyalarni yasashni o’rgating 

. Biz  bu ikkita yaratilgan kompozitsiyani tahlil qilamiz va ularning zerikarli bir xil ekanligiga 

ishonch hosil qilamiz. Shundan so’ng, siz bolalarga ovallar va uchburchaklar ishtirokida 

uchinchi kompozitsiyasini ishlashni taklif qilasiz va bu safar biz uchburchaklarning uchlari 

ko’proq uchli bo’lib, ular nozik, yumshoq shakllarni sanchilishga harakat qilayotgandek 

ishlashga harakat qilamiz.           

 Qarama-qarshi shakllarning tuzilishi mazmunli, jonli va qiziqarli chiqadi. Kontrastdan 

foydalanishning ko’plab misollarini turli rassomlarning asarlarida topish mumkin. Masalan, 

shar ustida bir zum muvozanatni saqlaydigan qiz va  akrobat katta yuzi va og’ir tanasi bilan 

turg'un kub ustida turishi bilan rassom Pablo Pikasso qarama-qarshi shakllardan foydalangan 

holda "Shar ustidagi qiz" asarida yaratadi.        

    Tabiatda ham, hayotda ham biz qarama-qarshiliklar olami bilan 

o’ralganmiz. Osmonga ko’tarilgan nozik teraklar va yengil osmonga qarshi shoxlangan 

daraxtlarning quyuq siluetlari bir-biriga eng qarama-qarshi effekt beradi. Daraxtlar, uylar, 

minoralar, tog'lar va yerning ufq chizig'ining vertikal chiziqlari. Atrofimizdagi ranglarning 

kontrasti, voqealar, xarakter, kayfiyatning kontrasti. Rangtasvir asarlarida och tusli yorqin 

ranglarning  to‘q tusdagi qorong’u ranglar bilan, hamda ularning issiq-sovuqlik darajalari ham 

qarama- qarshi bo‘lgan rang  tuslarining yonma-yon bo‘lishini bildiradi. Rangtasvirdagi 

kontrastlikda, qarama-qarshilikning uch hil jihatlari namoyon bo‘lib, bular: rang  tuslarining 

tonalligida, issiq-sovuqligida hamda narsalar o‘lchamida. Lekin realistik rangtasvirda ular 

qarash nuqtasidan  uzoqlashgan  sari perspektiva qoidalariga  asosan o‘zgaradi, ham  tonda, 

ham  rang tussida, ham issiq-sovuqligida, ham o‘lchamida. Kontrastlikda ton tuslari orqali:  

Och-to‘q, yorug’-qorang’u, og’ir-yengil, chuqur-sayoz; nozik-qo‘pol, mayin-dag’al, yumshoq-

qattiq, silliq va shular kabi narsalarning fakturasi hamda xususiyatlari ifodalanib, ranglarda esa 

yorug’ va soyalarning bir-biriga nisbatan issiq yoki sovuqlik darajasi hamda ularning xususiy 

rang tuslariga ishora qilinadi. Masalan: oq-qora, ko‘k-sariq, qizil-yashil va hokozo 

xususiyatlarining bir-biriga nisbatan faolligi kabilardir. Bundan tashqari rangtasvir  

detallaridagi  dog’larining masshtabida hamda bir-biriga nisbatan: katta-kichik, uzun-qisqa, 

uzoq-yaqin, balandpast, ingichka-yo‘g‘on, egri-to‘g‘ri, keng va tor, tik va yotiq kabi holatlari, 

xajmi, tuzilishi va ularning o‘lchamidagi keskin farq qiluvchi shakllarning yonma-yon bo‘lib, 

birdan ko‘zga tashlanishi bu kontrastlik belgisidir. Ikki yoki undan ortiq obyektlarning 

parametrlaridagi farq qanchalik katta bo’lsa, ular bir-birini shunchalik ko’p ajratib turadi, ya’ni 

kontrast kuchayadi.  Geometrik shakllardan tashqari kichik kompozitsiyalar, masalan, qarama-

qarshi shakllar, ranglardan yasalgan natyurmort. Tasvirlash narsalarning, tabiat hodisalarining, 

odamlar va hayvonlarning, o’simliklarning ko’rinishini qog’ozga joylashtirishni anglatadi. 

Haqiqiy rassom bo‘lish uchun esa o‘zingiz tasvirlayotgan narsa va hodisaning badiiy tomoni 

haqida o‘ylashingiz kerak. Asarda chiziq, rang, shakl, ohang, fazoviy muvofiqlashtirish, rasm 

mazmunidan rasm mavzusiga mos ravishda mohirona foydalangan rassom yuksak mahoratli 

deyiladi. Haqiqiy iste’dodli rassomlar inson qiyofasini, yuz-ko‘zini, qalbini, xarakterini, 

harakatlarini juda mahorat bilan ko‘rsata oladilar. Hayvonlarni chizishda ham ular harakatining 

o'ziga xos tomonlarini tasvirlashga harakat qiladi. Tabiat hodisalarini chizishda ham ularning 

ko’zni qamashtiruvchi alohida hodisasi, mavsumiy o’zgarishlari, go’zalligini tasvirlaydi. 

Bunday ijodkorlarga: I. Shishikin, I. Levitan, O’.Tansiqboyev, R.Axmedov, A.Abdullayev va 

boshqalarni kiritish mumkin. Xulosa: Taklif etilayotgan maqolaga ko’ra, dastlab hayotiy 

ko’rinishlar asosida kompozitsiya yaratish qiyin. Shuning uchun ham amaliy tajribalar shuni 

ko’rsatdiki, kompozitsiya qonuniyatlarini o’rgatish, kontrastlik mashqlarini geometrik shakllar 

yasash orqali ishlash qo’lay. Kompozitsiyani o’rgatish bir necha mashqlar va rassomlarning 

asarlarini namoyish etish natijasida o’zlashtiriladigan o’quv jarayoni emas, balki kompozitsiya 

qonuniyatlari va kompozitsiya mahorati haqidagi bilimlardan iborat bo’lgan o’qituvchining 

tayyorgarligini talab qiladigan faoliyat tizimidir. tizimli, murakkab, izchil, ilmiy asoslangan 

o‘qitish texnologiyasi natijasida o‘zlashtiriladigan yo’l sifatida e’tirof etilishi lozim. 

